
МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО

Врз основа на член 37 став (5) од Законот за виното (*) („Службен весник на Република 
Северна Македонија“ бр.74/24 и 208/24), министерот за земјоделство, шумарство и 
водостопанство, донесе

ПРАВИЛНИК ЗА КЛАСИФИКАЦИЈА НА ПРЕПОРАЧАНИ И ОДОБРЕНИ СОРТИ НА 
ГРОЗЈЕ ЗА ПРОИЗВОДСТВО НА ВИНО ЗА СЕКОЈА ОБЛАСТ ЗА ПРОИЗВОДСТВО 

НА ВИНО

Член 1
Со овој правилник се пропишува класификацијата на препорачани и одобрени сорти на 

грозје за производство на вино за секоја област за производство на вино во Република 
Северна Македонија.

Член 2
Препорачани и одобрени сорти на грозје за производство на вино утврдени на ниво на 

производна област - реон, се дадени во Прилог 1 кој е составен дел на овој правилник.

Член 3
Одобрени сорти на грозје за производство на вино на ниво на производна област-

виногорје се сортите од членот 2 на овој правилник.
Препорачани сорти на грозје за производство на вино утврдени на ниво на производна 

област-виногорје, се дадени во Прилог 2 кој е составен дел на овој правилник.

Член 4
Одобрени сорти на грозје за производство на вино на ниво на производна област-

месност, локалитет и ограничена лозарска единица, се сортите од Прилог 2 на овој 
правилник.

Препорачаните сорти на грозје за производство на вино утврдени на ниво на 
производна област-месност, локалитет и ограничена лозарска единица, се сортите 
утврдени со елаборатот од членот 63 од Закон за виното (*).

Член 5
Со денот на влегувањето во сила на овој правилник престанува да важи Правилникот  

за  класификација на препорачани и одобрени сорти на грозје за производство на вино за 
секоја лозарска област за производство на вино („Службен весник на Република 
Македонија“ бр. 89/12, 155/16 и „Службен весник на Република Северна Македонија“ бр. 
272/21).

Член 6
Овој правилник влегува во сила осмиот ден од денот на објавувањето во „Службен 

весник на Република Северна Македонија”

Бр. 37-4199/3 Министер за земјоделство,
27 август 2026 година шумарство и водостопанство,

Скопје д-р Борче Серафимовски, с.р.

